REZIME RADA

Cilj našeg istraživanja bio je ispitati i analizirati trenutno stanje permanentnog obrazovanja nastavnika u osnovnim školama na područje općine Tuzla kao značajne pretpostavke za uspješno inoviranje odgojno-obrazovnog rada. 

Anketirali smo 106 nastavnika iz četiri osnovne škole sa područja općine Tuzla. Istraživanjem smo nastojali utvrditi da li je postojeće stanje permanentnog obrazovanja nastavnika u osnovnim školama općine Tuzla dovoljno i kvalitetno, analizirati područja i organizacione oblike permanentnog obrazovanja nastavnika, zatim ispitati mišljenja i stavove nastavnika o permanentnom obrazovanju kao osnovnom preduslovu njihovog profesionalnog razvoja, motiviranost nastavnika za permanentno obrazovanje, utvrditi koje su institucije najčešći organizatori i realizatori permanentnog obrazovanja nastavnika, da li su sadržaji permanentnog obrazovanja u skladu sa interesima i potrebama profesionalnog razvoja nastavnika, te u kojoj mjeri permanentno obrazovanje nastavnika doprinosi inoviranju odgojno-obrazovnog rada.

U radu su korištene metoda teorijske analize, analitičko-deskriptivna metoda i servey istraživačka metoda, od tehnika analiza sadržaja i anketiranje, a od instrumenata evidencioni list i anketni upitnik konstruisan za potrebe ovog istraživanja.

Rezultati do kojih smo došli proučavanjem i empirijskim istraživanjem problematike permanentnog obrazovanja nastavnika ukazuju na to da su neke tendencije u ovoj oblasti obuhvaćene reformom obrazovanja. Permanentnom obrazovanju nastavnika se pridaje veliki značaj i nastavnici  se permanentno usavršavaju, kako iz oblasti metodike nastavnog rada, tako i iz svih ostalih područja koja nameće savremena škola.

Na osnovu rezultata našeg empirijskog istraživanja,  može se izvesti zaključak da je permanentno obrazovanje nastavnika značajna pretpostavka uspješnog inoviranja odgojno-obrazovnog rada.

